
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 

কাঁচ-পােকা




 তোমরা কাঁচ-পোকা নিশ্চয়ই দেখিয়াছ। ইহাদের


[image: ]চিত্র ৪১—কাঁচ-পােকা।


গায়ের রঙ্টি কেমন চক্চকে নীল! শরীরটা কাচের মত চক্চকে বলিয়াই বোধ হয় ইহাদিগকে কাঁচ-পোকা বলা হয়। কাঁচ-পোকা ধরিবার জন্য ছেলেবেলায় যে কত ছুটাছুটি করিয়াছি তাহা এখনো মনে আছে। ইহাদের লেজে যে-সকল শক্ত আংটির মত আবরণ থাকে, তাহা কাটিয়া মেয়েদিগকে টিপ পরিতে দেখিয়াছি।

 কাঁচ-পোকা বোল্তা-জাতীয় পতঙ্গ। কিন্তু ইহারা কখনই বোল্তাদের মত চাক বাধে না বা দলবদ্ধ হইয়া বাস করে না এবং কুমরে-পোকাদের মত ঘরও বানায় না। ইহারা একেবারে বুনো পতঙ্গ। গাছের পচা রকমের কাঠে গর্ত্ত করিয়া ইহারা বাস করে। কয়েক জাতি কাঁচ-পোকাকে আমরা মাটিতে গর্ত্ত করিয়াও থাকিতে দেখিয়াছি।

 ছোট বা বড় পোকা-মাকড়ই কাঁচ-পোকাদের প্রধান খাদ্য। যখন ইহারা তোমাদের বাগানে ঘুরিয়া বেড়ায়, তখন কেবল পোকা ধরিবারই ফন্দি করে। অনেক কাঁচ-পোকাকে গর্ত্তের মধ্যে গিয়া পোকা ধরিয়া আনিতে দেখা গিয়াছে।

	        এই পাতাটি অন্য কোনো ভাষায় উপলব্ধ নয়।

